
Latwan Laka Wauhkataya Aisa Wina 
 

DAWAN WINA MAN KAT  
SMALKANKA KUM AULA BA 

Luhpi… 
 

Man yangra ai kakaira apia sma, 
kuna yang bui lika tankam aiska kakaira sna.  

SALMO 139:1 
 

Man iwisma bara bui sma pyua sut ba yang kaikisni.  
SALMO 139:2 

 
Yabalkam nani sut ba kakaira sna.  

SALMO 139:3 
 

Lamlara tamwa mina aiska ba kulkan sa.  
MATYU 10: 29-31 

 
Man ba yang lilkiki kat mai paskan.  

BLASI ST. 1:27 
 

Man yangra iwisma, taukisma, rayasma.  
APASTEL ST. 17:28 

 
Kan man yang kyaimka sma.  

APASTEL ST. 17:28 
 

Man kau yaptikam byarara aimakras  
kapram wina mai kakaira sni.  

JEREMAIA 1:4-5  
 

Tasba kau paskras kan wina pat bak mai saki mai briri.  
EFESUS 1: 11-12 

 
Man wauhkamtayara sin yang yui nani pot ulbi mangkan sa,  

kumi sin kau takras kan bara.  
SALMO 139:15-16 

 
Man ahkia aisubi takaia pyua ba yang mangkri,  

anira iwaia sma ba sin.  
APASTEL ST. 17:26 

 
Man ba aihka painkira mai paskan.  

SALMO 139:14 
 

Man bui yaipti byarara ai mangkram.  
SALMO 139:13 

 
Yang sika yaptikam byara wina 
mai sakri aisubi takram yua ra.  

SALMO 71:6  
 

Ai kakaira apia nani ba bui daihra saura aisin.  
JON 8:41-44 



 
Yang kupi sauhkras laiuhra sin apia; 

latwan laka aihwa pali mariki ba yang sni.  
JON BLASI 4:16  

 
Laitwanka laka ba maikaia brinhki pali sa kan man ba yang luhpi  

sma bara yang man aisikam sni.  
JON BLASI 3:1 

 
Tasba aisika diera maiki ba purkara yang maikamna.  

MATYU 7:11 
 

Kan yang ba Aisa kasakkira sna.  
MATYU 5:48 

 
Present yamni bani manra aula ba yang mihti wina aula.  

JEMS 1:17 
 

Yang wina sika manra yamnika nani aula ba,  
man dia brin mai dauki sut ba maikisna. 

MATYU 6:31-33 
 

Man kainam dukyara diera redi dauki brisna  
ba bila kaikanka painkira pali sa.  

JEREMAIA 29:11  
 

Ban kaiara latwanka laka ni latwan mai kaikisna. 
JEREMAIA 31:3 

 
Kupi lukra aiska man tanira brisna ba  

auhya ma baku sip kulki sakras.  
SALMO 139:17-18 

 
Lawana aiwanikira mamyunamni.  

SOFONIAS 3:17 
 

Yang yamniki maikisna ba takaskamna apia.  
JEREMAIA 32:40 

 
Yang duki kukan nani tilara kau  
tara kulki brisna ba man sma.  

IMPAKAN ST. 19:5 
 

Bara yang kupi aiskakira kasakka laka ba maikamna.  
JEREMAIA 32:41  

 
Diera tanka tara nani dahra prakan  

tanka nani ba, man tanka briras sma ba mamrikamni.  
JEREMAIA 33:3 

 
Kupyam aiskakira ni ai plikma kaka, ai sakma.  

KLI ULBAN 4:29  
 

Yangra liliam bas bara yang kupyam  
brin dauki sut ba maikamni. 

SALMO 37:4  
 



Man dia brin mai dauki ba sut maikri.  
FILIPAI 2:13 

 
Man dia brin mai dauki ba purkara yang maikamna.  

EFESUS 3:20  
 

Kan yang sika man maisamnanihkra kau tara ba.  
TESALONAIKA WALA 2:16-17 

 
Aisa kum trabilkam tilara maisamnihki ba.  

KORINT WALA 1:3-4 

 
Kupyam kriwan pyuara yang man lamamra sna.  

SALMO 34:18 
 

Shepad yamni ai shipka klubi alki brih auya ba baku yang  
man ba kupi lamara mai brih wamni. 

AISEYA 40:11 
 

Pyu kum balbia bara yang nakra laya sut man namkra wina  
diki sakamna bara naha tasbara latwan wauhram 

nani sut ba puram wina sakamna.  
PRAKAN STORKA 21:3-4  

 
Yang man aisikam sna,  

bara yang latwan mai kaikri luhpi Jisus ra baku.  
JON 17:23  

 
Yang latwan mai kaikisna ba Jisus bak param marikan sa.  

JON 17:26 
 

Kan witin ku yang dia sna ba param marikan sa.  
HIBRU 1:3 

 
Witin balan mamrikaia yang pyu sut ra man wol ban sna ba,  

mampara lika apia.  
ROMAN 8:31 

 
Baku sin mai wiaia yang man saurkam ba kulki briras sni.  

KORINT WALA 5:18-19  
 

Kan Jisus pruan ba mihta kli ai uplika won sakan.  
KORINT WALA 5:18-19  

 
Yang laitwanka laka tanka kau tara mamrikri  

ba Witin pruanka ba bakku. 
JON BLASI 4:10  

 
Latwan mai kaikisna bamna yang diera  

sut daukamna pana latwan ai kaikma dukyara.  
ROMAN 8:31-32  

 
Yang luhpi Jisus presant maiki ba  

brima kaka man yang ra ai briram sa.  
JON BLASI 2:23  

 
Diera kumi sin sip yang laitwanka laka ba  



wina kli mai dakbi mai sakbia apia.  
ROMAN 8:38-39  

 
Utlara kli taui bal bara Heven liliaka tara ra dimi lilia tara  

bris bahasat liliaka man kau kaikras sma ba.  
LUK 15:7  

 
Aisa ban sna, bankaiara sin Aisa ban kamna.  

EFESUS 3:14-15 
 

Makabi walanka ba…  
Man yang luhpi kaia brin mai daukisa ki?  

JON 1:12-13  
 

Bilam kaikisna.  
LUK 15:11-32 

Latwan Lakara, Aisikam. 
God Karnakira 

 


